
x Inazio Oliveri: «Bakeak ekarriko duen 

eszenatoki berriari beldur dio PPk» 
Madrilek ez du pausorik eman zortzi hilabeteotan, EAko idazkari nagusiaren ustez 

Agentziak / Donostia 
<II 

«Partidu Popularrak bere 
erantzukizunari uko egin 
dio bakeari beldur diola
ko». Horixe adierazi zuen 
atzo Zarautzen EAko 
idazkari nagusi Inazio 
Oliverik. ETAk duela zor
tzi hilabete su-etena ira
garri zuenetik, Madrilgo 
Gobernuak ez du pauso 
bat bera ere eman bake
aren alde, Oliveriren 
ustez. 

EA-KO Gipuzkoako haute
tsiek atzo Zarautzen eginda
ko jardunaldietako atsede
naldian prentsaurrekoa 
eskaini zuen alderdiko idaz
kari nagusi Inazio Oliverik. 
Hark garbi utzi nahi izan 
zuen Jose Maria Aznarren 
gobernua erabat blokeaturik 
dagoela, eta zortzi hilabeteo
tan ez duela aurrerapausorik 
eman. «Gobernuak tarte 
honetan ez du harremanik 
eduki ETArekin, ez baitu 
horretarako borondaterik». 
Horiek izan ziren EAko idaz
kari nagusiaren hitzak. 
Oliveri kezkatuta azaldu zen 
komunikabideen aurrean: 
«Bakeak ekarriko duen esze
natoki berriari beldur dio 
Partidu Polularrak». Horrega
tik, bake prozesuak aurrera 
egin dezan duen erantzuki
zunari uko egitea leporatu 
zion PPri. 

Ildo horretatik, ETArekin 
zerikusia dutelakoan atze
rrian dauden 300 pertsona 
Euskal Herriratzeko antza 

EAko idazkari nagusi Inaxio Oliveri, atzo Zarautzen aIderdikideekin batera eman zuen prentsaurrekoan. 

Gobernuak jarriko dituen 
erraztasunak direla eta, Oli
verik argi adierazi zuen ira
garpen hori ezin dela saldu 
bakearen aldeko ekintza gisa, 
«pertsona horiek Euskal 
Herrira bueltatzea erabat 
normala delako». 

PSOEri ere kritikak 

Alderdi sozialistari ere hain
bat kritika egin zizkion Inazio 
Oliverik atzo. PSOEri buruz 
jardun zuenean, ordea, 
nabardura batzuk azpima
rratu zituen. «Sozialisten 
artean aldaketa txiki batzuk 
sumatu daitezke, orain arte-

an zehaztasunik ekarri ez 
badute ere». 

Sozialistek eta PPkoek 
baketzearen inguruan duten 
jarrera dela eta, EAko idazka
ri nagusiak erantzukizuna 
har dezaten dei egin zien bi 
alderdioi, «gainontzeko alder
diekin batera herrialde 
honen baketzea lor dezagun». 
Oliveriren aburuz, orain arte
an behinik behin PP eta 
PSOE bake eta normalizazio 
prozesutik at kokatu dira 
hala nahi izan dutelako. 
Hemendik aurrera bakearen 
aldeko prozesuan parte har 
dezaten eskatu zien EAko 
bozeramaileak. 

Alderdi abertzaleen jarrera 
bakeak aurrera egin dezan, 
alderantzizkoa da hain 
zuzen, Inazio Oliverik argitu 
zuenez. « Alderdi abertzaleak 
ezinbestekoa den papera 
jokatzen ari gara prozesu 
horretan» . «Abertzaleok 
apustu sendoa, argia eta 
arriskutsua egin duga» , esan 
zuen. Oliverik amaitu aurre
tik gaineratu zuen agian 
errazagoa izan zitekeela «bes
telako Jaurlaritza osatzea», 
garrantzitsuena, ordea, bake 
prozesuan aurrera egitea 
dela ekarri zuen gogora 
Eusko Alkartasunako idaz
kari nagusiak. 

I I 

martxa egin dute 
Hondarribitik Hendaiara 

HONDARRIBIKO presoen 
aldeko taldeak antolatu ! bizikleta martxa Hendaia-
tik iragan zen atzo arra
tsaldean. Eguraldi aparta
ren laguntzaz, ikurrin 
baten eta Euskal presoak 
Euskal Herrira idatzirik 
zuen banderola baten 
atzean 130 bat lagun ibili 
ziren bizikletaz. EA, EAJ 
eta HBko alderdikideek 
osatzen duten taldeak 
antolatu ekitaldia goiz 
partean jarri zen abian, 
eta giro lasaian iragan zen 
une oro. Muga zeharkatze
ko ere ez zuten aparteko 
arazorik izan txirrindula
riek. 

• UA: «Zarraoak kartzela 
bidean egon beharko 
luke ETAri egindako 
elkarrizketa dela eta» 

UA-KO idazkariorde nagu
si Javier Morazak atzo 
adierazi zuen EITBko 
zuzendari ohi Inaki Zarra
oak kartzela bidean egon 
beharko lukeela. Moraza
ren ustez, Zarraoak egin
dakoa ez dago terrorismo
aren apologiaren delitu tik 
urrun, martxoaren amaie
ran ETBlean ETAri egin 
elkarrizketa dela eta. 
UAko bozeramaileak HBko 
kartzelaratutako Mahai 
Nazionala ekarri zuen 
gogora. Morazaren ustez, 
«Justizia guztiontzat ber
dina izanez gero, Zarraoak 
agian kartzelan behar 
luke». ETBk ETAri egin 
elkarrizketak alderdi aber
tzaleek eman nahi izan 
dioten baino garrantzi 
handiago duela esan zuen 
UAko idazkariorde nagu
siak. 

Epaileek presoen sakabanaketari 
laguntzen diotela salatu dute preso ohiek 
• Guerrero gaur irtengo da kartzelatik, irailean askatzeko agindu zuten arren 

Inaki Uriarte / Bilbo 
KARTZELAK zer-nolako 
ondorioak ekartzen dituen 
ondo asko dakiten 50 bat 
euskal preso ohik kontzen
trazio bat egin zuten Bilboko 
Espetxe Zaintzako Epaitegia
ren aurrean, sakabanaketa 
politika eta presoen koletibo
ko kideak «bahitu gisa» trata
zen dituztela salatzeko. Epai
tegian idazki bat entregatu
zuten, eta bertan gaitzetsi 
egin zuten presoak penintsu
lako 60 espetxetan sakaba
natuta egotea, eta gaixota
sun sendaezinak dituztenak 

kartzelan egonaraztea. 
Espainiako Justiziak espetxe 
politikan «bahiketa estaliak 
mantentzen» laguntzen duela 
azaldu zute. «135 preso poli
tiko daude kondenaren hiru 
laurdena bete ondoren aske 
beharko luketenak, baina 
espetxean jarraitzen dute , 
horietako asko urte luzetan», 
oroitarazi zuten. 
Presoen egoera salatzen 

zuen idazkia epaitegian utzi 
ostean, Guggenheim museo
ara abiatu ziren euskal preso 
ohiak, eta museoaren aurre
an jarrita sakabanaketaren 

egoera salatu zuten jendau
rrean. 

Mikel Guerrero gaur 
aske 

Bestalde, gaur geratuko da 
aske Mikel Guerrero Duran
goko semea. Iragan irailean 
Espetxe Zaintzako epaileak 
Guerrero aske uzteko agindu 
zuen, baina orain artean kar
tzelan egon behar izan du fis
kalak erabaki haren kontra
jarritako errekurtsoengatik. 
Eguerdian lehen ongi etorria 
egingo diote Elorrion. 


